
በአቅራቢያዎ ያሉ ዝውውሮችን እና ግቢዎን መልሶ ከማልማት ጋር በተያያዘ ያሉ አዳዲስ ነገሮች 

ውድ ነዋሪ፣

የምንፅፍልዎ በእርስዎ ግቢ ውስጥ ስላሉት የቆዩ ሰማይ-ጠቀስ ህንፃዎች መልሶ ማልማት እንዲያውቁ ለማድረግ ነው። 
 
እንደሚያውቁት፣ አንዳንድ በአቅራቢያዎ ያሉ ህንፃዎች የመልሶ ማልማቱ የመጀመሪያ ደረጃ አካል ናቸው። ሆምስ ቪክቶሪያ በእነዚያ ህንፃዎች ውስጥ የሚኖሩ ነዋሪዎች ወደ ደህንነታቸው የተጠበቀ እና ተስማሚ ቤቶች እንዲሄዱ እየደገፈ ነው - ብዙዎቹ እዛው በአከባቢው ሰፈር ውስጥ ናቸው። ይህ የማዛወር ሂደት በሴፕቴምበር ወይም በመስከረም 30 2025 ይጠናቀቃል። 
 
ይህ ወሳኝ ምዕራፍ ለተጨማሪ ቪክቶሪያውያን አዲስ ዘመናዊ ቤቶችን ለመፍጠር እና ማህበረሰቦችን ለወደፊቱ ለማጠናከር ወሳኝ እርምጃ ነው። 
 
አሁን ምን እየሆነ ነው ያለው? 
ከዚህ በታች በተዘረዘሩት አድራሻዎች የማዛወር ስራዎች በጥሩ ሁኔታ በሂደት ላይ ናቸው፦ 
· 12 Holland Court እና 120 Racecourse Road, Flemington 
· 33 Alfred Street, North Melbourne 
 
በእነዚህ ህንዎች ውስጥ ወደ 70% የሚጠጉ ነዋሪዎች ቀድመው ወደ አዲሱ ቤታቸው ተዛውረዋል፣ 20% ደግሞ አሁን በመዛወር ላይ ናቸው። 
 
ጥቂት የማይባሉ ቤተሰቦች አሁንም ከመዛወራቸው ጋር በተያያዘ እየሰሩ ነው። ሆምስ ቪክቶሪያ እያንዳንዱን ነዋሪ ለግል ምቹ በሆነ አቀራረብ መደገፉን ይቀጥላል - የሁሉም ሰው ሁኔታ የተለየ ነው እና ጊዜ ሊወስድ ደግሞ ይችላል። 
 
እነዚህን ነዋሪዎችን በተለያዩ መንገዶች እየረዳናቸው ነው፤ ይህም የሚያካትተው፦ 
· ሰዎች የቤት ምርጫቸውን እንዲያጠናቅቁ እና ለመዛወር ቀጠሮ እንዲይዙ መርዳት 
· በተከራይ-አከራይ ዝርዝር ሁኔታዎች ላይ በመመስረት የመኖሪያ ቤት ማመልከቻዎችን ማስገባት 
· ተገቢ የሆነ ቤት ቀርቦላቸው ነገር ግን እስካሁን ካልተዛወሩ ቤተሰቦች ጋር መስራቱን መቀጠል። 
 
መታወቅ ያለበት ዋናው ነገር ሁሉም ሰው የመኖሪያ ቤት አቅርቦት አለው። ሁሉም የሚመለከታቸው ነዋሪዎች የማህበራዊ መኖሪያ ቤቶች አቅርቦታቸውን ያስቀጥላሉ እንዲሁም መብቶቻቸውን እና ጥበቃዎቻቸውን በቪክቶሪያ ህግ ይጠብቃሉ። 
 
ይህ ለእርስዎ ምን ማለት ነው 
የዚህ የመልሶ ማልማት ደረጃ አካል ሆነው መዛወር አይጠበቅብዎትም። ነገር ግን፣ እርስዎ በአቅራቢያ ስለሚኖሩ፣ በሚቀጥሉት ወራቶች ውስጥ የመዛወር ስራዎች ሲጠናቀቁ እና የግንባታ ቦታ ስራዎች ሲጀምሩ በአከባቢው አንዳንድ ለውጦችን ማየት ሊጀምሩ ይችላሉ። 
 
ይህም የሚከተሉትን ሊያካትት ይችላል፦ 
· ጉዳዩ በሚመለከታቸው ህንፃዎች ውስጥ ወይም አጠገብ ያሉ የጋራ ቦታዎችን መዝጋት 
· የግንባታ እንቅስቃሴ መጨመር 
· በ2025 መገባደጃ ላይ የማፍረስ ስራ ሲጀምር የመዳረሻ፣ የሰፈሩ አመቺ አቅርቦቶች ወይም በአቅራቢያ ያሉ መገልገያዎች ለውጦች። 
 
ለማስታወቂያዎች መመዝገብዎን ያረጋግጡ 
በማህበረሰብዎ ውስጥ ስለሚሆነው ነገር እርስዎ እንዲያውቁ እና እንዲሳተፉ እንፈልጋለን።  
📧 በኢሜል አዳዲስ ነገሮች እንዲደርስዎት በ www.homes.vic.gov.au/sign-up ይመዝገቡ  
🌐 ድረገፃችንን ይጎብኙ www.homes.vic.gov.au
📞 ሆምስ ቪክቶሪያን በቀጥታ ያግኙ enquiries@homes.vic.gov.au  
 
የተሻሉ ቤቶችን እና ለወደፊቱ ጠንካራ ማህበረሰቦችን ለመገንባት በምንሰራበት ጊዜ ለሚያደርጉት ቀጣይ ትዕግስት እና ድጋፍ እናመሰግናለን። 
 
 
ከታላቅ አክብሮት ጋር፣ 
የሆምስ ቪክቶሪያ የዝውውር ቡድን 

